
SAOPŠTENJE ZA JAVNOST
Prva obuka prosvjetnih inspektora iz Jugoistočne Evrope podržana od strane RCC-a završila danas u Crnoj Gori 

DANILOVGRAD/SARAJEVO, 6. oktobar/listopad 2011. godine – Prva regionalna obuka prosvjetnih inspektora završena je danas u Regionalnoj školi za javnu upravu (ReSPA) u Danilovgradu, u Crnoj Gori.  

Skup je bio usmjeren na ulogu inspektora u osiguranju kvaliteta i održivog obrazovanja za demokratsko građanstvo, te politika obrazovanja u oblasti ljudskih prava, potom na stručno obrazovanje kao i obuku u školama i prioritete državnih sistema obrazovanja.
Dvodnevnu obuku zajednički su organizirali Švicarska agencija za razvoj i saradnju i Sekretarijat Vijeća za regionalnu saradnju (RCC) u saradnji sa ReSPA-om, Evropskom fondacijom za obuku i Vijećem Evrope. 
„Uloga prosvjetnih inspektora u povećanju kvaliteta sistema obrazovanja je od naročite važnosti,“ rekao je Mladen Dragašević, šef Odjela za izgradnju ljudskih potencijala u Sekretarijatu RCC-a. „Oni promoviraju poboljšanja i inovacije, jednakost i pozitivne odnose ka socijalnoj i kulturološkoj različitosti svih službi u kojima se vrši inspekcija“. 
„Cilj Vijeća za regionalnu saradnju je da kroz okupljanje ključnih aktera potakne njihovo buduće veće učešće u izradi i provođenju relevantnih politika“.
Na skupu je dat uvid u različite module koji određuju ulogu, status, kompetencije i aktivnosti prosvjetnih inspektora u Jugoistočnoj Evropi. Učesnicima je pružena mogućnost profesionalnog razvoja i obuke na regionalnom nivou koju su realizirali iskusni stručnjaci iz EU i regiona. 
Na obuci su učestvovali predstavnici prosvjetnih inspekcija i drugih institucija odgovornih za prosvjetnu inspekciju iz zemalja Jugoistočne Evrope, kao i relevantnih međunarodnih organizacija i drugih aktera. 
Razvoj i promocija reforme obrazovanja, s akcentom na modernizaciju obrazovnih sistema u Jugoistočnoj Evropi, prioritet je Vijeća za regionalnu saradnju, proizašao  iz Strategije i radnog programa organizacije za 2011.-2013. godinu. 
_________________________

Kao nasljednik Pakta stabilnosti za Jugoistočnu Evropu, Vijeće za regionalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na ekonomski i društveni razvoj, infrastrukturu i energetiku, pravosuđe i unutrašnje poslove, sigurnosnu saradnju, izgradnju ljudskih potencijala i parlamentarnu saradnju. Sjedište RCC-a je u Sarajevu, Bosna i Hercegovina, a u njegovom članstvu se nalazi 46 zemalja, organizacija i međunarodnih finansijskih institucija.

Za više informacija kontaktirajte Dinku Živalj, glasnogovornicu Vijeća za regionalnu saradnju, tel: +387 33 561 700, fax: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

